ՀԱՅՏԱՐԱՐՈՒԹՅՈՒՆ
«Տեխսթոր» ՍՊԸ-ի կողմից ներկայացված թիվ ԳԲՔԱ-ԼՕ-2021/63 բողոքը վարույթ ընդունելու և ԳԲՔԱ-ՆԳ-2021/61 ծածկագրի ներքո քննությունը սկզբից սկսելու վերաբերյալ

(Գնումների հետ կապված բողոքներ քննող անձ Լ. Օհանյանի արձակուրդում գտնվելու հիմքով պայմանավորված)

Բողոքի ծածկագիրը և ամսաթիվը՝ ԳԲՔԱ-ՆԳ-2021/61, 06.08.2021թ.
Բողոք ներկայացնող անձ՝ «Տեխսթոր» ՍՊԸ
Պատվիրատու՝ ՀՀ պաշտպանության նախարարություն
 Գնման ընթացակարգի ծածկագիրը՝ «ՀՀ ՊՆ-ՓՆՄԱՊՁԲ-21-1/2» ծածկագրով փակ նպատակային մրցույթ:
ԳՆՈՒՄՆԵՐԻ ՀԵՏ ԿԱՊՎԱԾ ԲՈՂՈՔՆԵՐ ՔՆՆՈՂ ԱՆՁ՝ Գ. ՆԵՐՍԻՍՅԱՆ ՔԱՐՏՈՒՂԱՐ՝ Տ. ԳԵՎՈՐԳՅԱՆ
       Սույն հայտարարությունը հրապարակվում է հիմք ընդունելով ՀՀ ֆինանսների նախարարի 06.12.2018թ. N 600-Ն հրամանով հաստատված գնումների հետ կապված բողոքներ քննող անձի գործունեության կարգի (հետայսու՝ Կարգ) 9-րդ կետը:
     Կարգի 4.3 կետի համաձայն՝ ԳԲՔԱ-ԼՕ-2021/63 բողոքի քննությունը սկսվում է սկզբից:

     Կարգի 22-րդ կետի համաձայն՝ բողոք ներկայացրած անձի կողմից վարույթ ընդունված բողոքն առանց քննության թողնելու մասին ներկայացված գրավոր կամ բանավոր միջնորդության դեպքում, Անձը չի դադարեցնում բողոքի քննման և որոշման կայացման ընթացակարգը` այն համարելով որպես նախարարության կողմից նախաձեռնված բողոքարկման ընթացակարգ, միջնորդությունը ներկայացվելուն հաջորդող աշխատանքային օրը դրա մասին տեղեկագրում հրապարակելով հայտարարություն: ...
    «Տեխսթոր» ՍՊԸ-ն 29.07.2021թ. Գնումների հետ կապված բողոքներ քննող անձին ուղղված գրությամբ հրաժարվել է ԳԲՔԱ-ԼՕ-2021/63 բողոքից և խնդրել է թողնել առանց քննության:

     Հաշվի առնելով Կարգի 22-րդ կետը՝ ԳԲՔԱ-ՆԳ-2021/61 բողոքը համարվում է որպես նախարարության կողմից նախաձեռնված բողոքարկման ընթացակարգ:
      Միաժամանակ տեղեկացնում ենք, որ «Գնումների մասին» ՀՀ օրենքի՝
      50-րդ հոդվածի 10-րդ մասի համաձայն` յուրաքանչյուր անձ, որի շահերը խախտվել են կամ կարող են խախտվել բողոքարկման հիմք ծառայած գործողությունների արդյունքում, իրավունք ունի մասնակցելու բողոքարկման ընթացակարգին` մինչև բողոքի վերաբերյալ որոշում ընդունելու ժամկետը գնումների հետ կապված բողոքներ քննող անձին ներկայացնելով համանման բողոք: Սույն հոդվածի համաձայն՝ բողոքարկման ընթացակարգին չմասնակցած անձը զրկվում է գնումների հետ կապված բողոքներ քննող անձին համանման բողոք ներկայացնելու իրավունքից,
51-րդ հոդվածի 1-ին մասի համաձայն` ՀՀ գնումների հետ կապված բողոքներ քննող անձին ներկայացված բողոքն ինքնաբերաբար կասեցնում է գնման գործընթացը` սույն օրենքի 50-րդ հոդվածի 9-րդ մասով նախատեսված հայտարարությունը հրապարակվելու օրվանից մինչև բողոքի քննության արդյունքներով ընդունված որոշման՝ ուժի մեջ մտնելու օրը ներառյալ:
